
CONCELLERÍA DE
CULTURA E EMPLEO

EXPTE:  19083/77

CONVENIO DE COLABORACIÓN ENTRE O CONCELLO DE VIGO E A UXT UNIÓN
COMARCA DE VIGO PARA A ORGANIZACIÓN E EXECUCIÓN DA XORNADA INFOR-
MATIVA “PROMOCIÓN DA INSERCIÓN SOCIOLABORAL EN COLECTIVOS VULNE-
RABLES NO CONCELLO DE VIGO” DO PROXECTO “VIGO POLA INSERCIÓN LABO-
RAL”

En Vigo, na Casa do Concello de Vigo, -------------------- de dous mil vinte e dous.

REUNIDOS

Dunha parte, D. Abel Fermín Losada Álvarez, na súa calidade de Concelleiro de Cultura e Empre-
go, en nome e representación do Concello de Vigo (CIF: P-3605700-H), con enderezo en Praza
do Rei s/n de Vigo.

Doutra parte, D. José Luis Fernández Celis, en calidade de Secretario de organización e adminis-
tración da “UNIÓN XERAL DE TRABALLADORES DE GALICIA UGT-GALICIA” (CIF: G15383011),
con domicilio social na Avenida García Barbón, nº 67 - Baixo, de Vigo, en nome e representación
da mesma, segundo resulta do anexo incorporado ao expte. 19083/77.

E, Dª Susana Gallardo Fariña, secretaria da Administración Municipal, ós meros efectos de asis-
tencia ó Sr. Alcalde – Presidente e dación da fe pública no outorgamento do presente documento.

Actuando no exercicio dos seus respectivos cargos e tendo os comparecentes a capacidade legal
necesaria para o outorgamento do presente convenio,

MANIFESTAN

I.- Conforme ao previsto pola lexislación vixente, Lei 7/1985, Reguladora das Bases de Réxime
Local, Lei 5/1997 da Administración Local de Galicia, RDL 781/1986, Texto refundido en materia
de Réxime Local, RD 2568/1986 de Organización, Funcionamento e Réxime Xurídico das Corpo-
racións Locais, o Concello de Vigo recoñécelle á cidadanía os dereitos fundamentais a participar
directamente na actividade da administración municipal e a autoorganizarse a través de asocia-
cións e ser apoiada nos devanditos procesos.

O  Concello  de  Vigo  ten  dentro  das  súas  propostas  reducir  a  porcentaxe  de  persoas
desempregadas, mediante un conxunto de accións de colaboración co entramado laboral, veciñal

e  social,  entre  as  que  figura,  para  acadar  este  obxectivo,  a  colaboración  con  asociacións,
colectivos e outras entidades representativas tanto no ámbito territorial como sectorial de tal xeito
que se mellore a contratación de persoas en situación de desemprego, cara a busca de emprego,
o autoemprego e o fomento do emprendemento.

Que no  marco das políticas activas de emprego, a Concellería de Cultura  e  Emprego asume a
tarefa  de  impulsar  o  desenvolvemento  dunha  serie  de  accións  de  carácter  dinamizador  do
emprego entre a cidadanía de Vigo; polo que con fundamento no artigo 3.3.b) da Lei 5/2014, de
27  de  maio,  de  medidas  urxentes  derivadas  da  entrada  en  vigor  da  Lei  27/2013,  de  27  de
decembro,  de  racionalización  e  sustentabilidade  da  Administración  Local,  a  competencia
administrativa para tramitar o presente procedemento fundaméntase en que non se considerará
como exercicio de novas competencias, a continuidade da actividade de fomento xa establecida
en exercicios anteriores; como é o caso das convocatorias de subvencións e convenios que se
veñen  formalizando  en  exercicios  anteriores  para  fomento  de  emprego,  actividade  prioritaria
dentro desta Administración municipal.

II.- A UXT Unión Comarca de Vigo é unha confederación sindical constituída en 1.888, un dos sin-
dicatos maioritarios, dentro dos máis representativos, e por iso é un interlocutor social, negociando
máis de 800 convenios, beneficiándose máis de 400.000 traballadores, estean ou non afiliados ao
sindicato; é unha organización progresista, comprometida, reivindicativa, democrática e indepen-
dente con presenza en todos os sectores de actividade e en todo o territorio español. Entre os
seus fins e actividades da entidade, encóntranse os seguintes:

• Reunir no seu seo as diversas organizacións sindicais que persigan a promoción e defensa
dos intereses de clase, por medio da asociación e que se inspiren na loita de clase, agru-
pando a todos os traballadores que respecten os principios democráticos sen distinción de
sexo, raza, nacionalidade, opinións políticas, filosóficas ou relixiosas.

• Crear novos sindicatos de industria de profesións liberais ou auxiliares para que se agru-
pen en Unións Territoriais e Federacións de industria.

• Practicar debidamente o principio de acción común entre as organizacións que a integran
conforme as normas establecidas e a solidariedade moral e material entre os seus afilia-
dos.
Manter relacións coas organizacións obreiras dos demais países que persigan o mesmo
fin desta Unión e practicar con elas do mesmo xeito, sempre sexa posible, o principio de
solidariedade.
Intervir constantemente en todos os problemas que afecten á clase traballadora, defenden-
do sempre as liberdades individuais e colectivas, e actuando sobre o poder público para
que sexan respectadas.

• Desenvolver un incesante labor para organizar á clase obreira traballadora, para os efectos
da reivindicación cotiá polo acrecentamento do benestar social, económico, moral e inte-
lectual da devandita clase.

• Esixir dos poderes públicos, leis que favorezan os intereses do traballo e faciliten á clase
traballadora o acceso á dirección da produción.

Unificar a Acción do Proletariado co propósito de crear as  forzas de emancipación integral
de clase obreira.

• En resumo, defender os intereses dos traballadores.

A integración sociolaboral dos sectores vulnerables no municipio de Vigo é unha tarefa que esper-
ta o interese dos responsables políticos, organizacións sociais e empresas, de feito as iniciativas e
propostas para impulsar ou facilitar a empregabilidade non pararon de crecer.

O Concello de Vigo puxo en marcha numerosos programas e servizos de fomento do emprego, as
Ong non pararon de investir esforzos neste ámbito e as empresas privadas, ben por obrigación le-
gal ou por propia vontade, desenvolveron multitude de programas que desembocaron na inserción
das persoas vulnerables en empresas ordinarias ou en centros especiais de emprego.

Pero dadas as taxas de desemprego no municipio de Vigo, e especialmente nestes colectivos,
existe a necesidade do desenvolvemento de estratexias integrais que involucren a todos os acto-
res para atacar o problema. Potenciar a engrenaxe no triángulo formado polo terceiro sector, a
administración e as empresas privadas para lograr a integración das persoas en situación desfa-
vorecida, conseguirá unha transformación social que se baseará na creación de emprego de cali-
dade.

III.- O proxecto “Vigo pola inserción laboral”  previsto no Programa Operativo de Emprego, Forma-
ción e Educación (POEFE) de axudas destinadas a entidades locais para a inserción das persoas
mais vulnerables cofinanciado co Fondo Social Europeo (Expte.15311-77) mediante a celebración
desta xornada de “Promoción da inserción sociolaboral en colectivos vulnerables no Concello de
Vigo” pretende contribuír a concienciar sobre a ética e a responsabilidade social, desde a perspec-
tiva da integración dos colectivos vulnerables,  fomentar a colaboración entre a administración
pública, terceiro sector e a empresa privada para a integración de colectivos vulnerables e promo-
ver a rede de inclusión social.

O proxecto busca dotar de protagonismo aos axentes sociais na organización, deseño e imple-
mentación do presente proxecto, tendo presencia activa as entidades máis representativas coma
UXT, CC.OO., AJE Vigo, Asociación de EMPRESARIAS de GALICIA e CEP, que participaron na
planificación do presente proxecto, comprometéndose ao seguinte:
a) Aconsellar e acreditar o proceso de selección dos beneficiarios.
b) Apoiar o proceso de execución das prácticas profesionais non laborais, seleccionando e 

sumando organizacións empresariais onde os beneficiarios poidan executar dita formación.
c) Servir de asesores naquelas accións nas que polas súas propias circunstancias e compe-

tencias así o aconsellen.

IV.- O Concello de Vigo, coa finalidade de afondar nesta colaboración cos axentes sociais partici-
pantes no proxecto e para organizar e executar a xornada informativa “Promoción da inserción so-
ciolaboral en colectivos vulnerables no Concello de Vigo” do proxecto “Vigo pola inserción laboral”,
establece esta canle de cooperación necesaria con “UXT Unión comarca de Vigo” mediante o fi-

nanciamento dos gastos de deseño, cartelería, publicidade e difusión, coffee break, ponencias de
expertos na materia, dietas dos poñentes e material conmemorativo, derivados da planificación
desta xornada que se levará a cabo nas instalacións da UXT na cidade de Vigo durante a mañá
do día 20 de maio de 2022.

V.- Que o vixente Orzamento Xeral do Concello de Vigo do 2022 inclúe crédito na aplicación orza-
mentaria  2410  4800013 “Convenios Xornadas Informativas_Vigo pola inserción laboral.-  2022”,
para a concesión directa segundo o previsto no artigo 22.2.c) da Lei 38/2003, de 17 de novembro,
xeral de subvencións (LXS), no art. 67 do seu regulamento, no art. 19.4.c) da Lei 9/2007, de 13 de
xuño, de subvencións de Galicia (LSG) e na Base 38.5.2 de Execución dos Orzamentos xerais do
Concello de Vigo do 2022, unha subvención directa por razóns do interese público, económico e
social do desenvolvemento e cumprimento de obxectivos do proxecto “Vigo pola inserción laboral”
organizando e executando a xornada informativa “Promoción da inserción sociolaboral en colecti-
vos vulnerables no Concello de Vigo” para favorecer a integración sociolaboral.

Entre os motivos que acreditan o carácter singular desta subvención, así como as razóns de inte-
rese público e social que dificultan a concorrencia e convocatoria pública, débese indicar o seguin-
te:

✔ A necesidade de concienciar sobre a ética e a responsabilidade social, fomentando la cola-
boración entre a administración pública, entidades do terceiro sector e as empresas pri-
vadas.

✔ A pertenza como membro permanente do comité de xestión do proxecto “Vigo pola in-
serción laboral” e como única entidade sindical con interese manifesto na realización deste
evento, o que implica a singularidade desta entidade beneficiaria no termo municipal de
Vigo na defensa dos intereses dos traballadores, afiliados ou non, no desenvolvemento do
proxecto.

✔ O interese e compromiso de organizar esta xornada informativa que compón o proxecto

“Vigo pola inserción laboral”, para propiciar a promoción da inserción sociolaboral de colec-
tivos vulnerables, aos que van dirixidos os itinerarios do proxecto.

✔ A especificidade da subvención proposta e a oportunidade de cumprir co obxectivo de or-

ganizar e executar a xornada de “Promoción da inserción sociolaboral en colectivos vulne-
rables no Concello de Vigo”.

✔ A participación activa na planificación do proxecto “Vigo pola inserción laboral” de UXT

Unión comarca de Vigo como un dos axentes sociais pola parte sindical, máis representati-
vos e principais coñecedores da realidade laboral da cidadanía viguesa.

Neste convenio establécense as condicións e compromisos aplicables,  os intervenientes,  con-
clúen ao fin de regular os termos da concesión, cuxo obxecto é organizar e executar a xornada in-
formativa “Promoción da inserción sociolaboral en colectivos vulnerables no Concello de Vigo” do
proxecto “Vigo pola inserción laboral”, cuxa contía total, segundo orzamento de gastos achegado,
é de 4.585,41.-€. 

VI.- Que a entidade “UXT Unión comarca de Vigo” non incorre en ningunha das circunstancias e
prohibicións recollidas no artigo 13 da Lei 38/03, de 17 de novembro, Xeral de Subvencións (LXS),

para obter a condición de beneficiaria da subvención, atópase ao corrente das súas obrigas tribu-
tarias coas administracións estatal, autonómica e local, e fronte á Seguridade Social, segundo re-
sulta das certificacións e declaracións responsables incorporadas ao expediente.

VII.- Que, en base as precedentes consideracións e ao interese social, público, formativo, informa-
tivo, reivindicativo e económico que para a cidade de Vigo representan as actividades que desen-
volve a entidade “UXT Unión comarca de Vigo”, o Concello de Vigo e a beneficiaria conveñen a
súa colaboración, nos ámbitos sociocomunitario, cultural, formativo e informativo, e a celebración
deste convenio, de conformidade cos seguintes

PACTOS

Primeiro.- A entidade “UXT Unión comarca de Vigo” comprométese a colaborar coa concellería de
Cultura e Emprego do Concello de Vigo, para o fomento das actividades previstas e, en concreto,
a:

1. Organizar e executar a xornada informativa “Promoción da inserción sociolaboral en colectivos

vulnerables no Concello de Vigo” do proxecto “Vigo pola inserción laboral” que fundamenta a con-
cesión da subvención, co contido e nos termos da memoria achegada ao expediente,  contando
coa presenza destacada dos logotipos oficiais, cuxos modelos estarán a disposición da entidade
no servizo de Desenvolvemento Local e emprego, respectando, en todo momento, a súa imaxe
corporativa.

2. Dispor dos permisos e autorizacións necesarios para o desenvolvemento da actividade.

3. Aboar as taxas, impostos, dereitos de autor e demais gastos derivados da execución das activi-
dades previstas.

4. Presentará ao Concello de Vigo, a través da Concellería de Cultura e Emprego, e nos prazos
que establece o convenio, a memoria final xunto á correspondente memoria económica, nos ter-
mos sinalados no pacto oitavo deste convenio.

5. Comunicarlle ao Concello de Vigo a obtención doutras axudas que, para a mesma finalidade,
reciba doutras entidades públicas ou privadas.

6. Facilitar as actuacións de supervisión e control que, en calquera momento, realicen os técnicos
do Concello, polo que estará obrigada a proporcionar canta información e documentación se lle
solicite ao efecto.

7. Cumprir con todas as obrigas establecidas no art. 14.1 da Lei 38/2003, de 17 de novembro, Xe-
ral de Subvencións.

8. Dispor da cobertura dun seguro de responsabilidade civil xeral nas instalacións onde se leve a
cabo a xornada, no que se inclúa a responsabilidade por danos que poida causar a entidade a
terceiros.

Segundo.- O Concello de Vigo, pola súa parte, comprométese a:

1. Conceder directamente á entidade “UXT Unión comarca de Vigo” unha subvención por importe
de 4.585,41€ (catro mil cincocentos oitenta e cinco con corenta e un euros), con cargo a aplica-
ción orzamentaria nº 2410 4800013 “Convenios Xornadas Informativas_Vigo pola inserción labo-
ral.- 2022”, do vixente orzamento municipal, co obxecto de organizar e executar a xornada “Pro-
moción da inserción sociolaboral en colectivos vulnerables no Concello de Vigo” do proxecto “Vigo
pola inserción laboral” cofinanciado nun 80% polo FSE, o día 20 de maio de 2022.

2. Respectar a estrutura organizativa da “UXT Unión comarca de Vigo”.

3. Colaborar na orientación, supervisión e avaliación das actividades realizadas.

Pola súa parte, o Concello está facultado para:

1. Obter a información e documentación que considere necesaria co fin de determinar o cumpri-
mento por parte da entidade, das actividades conveniadas, así como, a adecuación do gasto ao
valor de mercado.

2. Comprobar a adecuada xustificación, segundo o disposto no pacto oitavo, a correcta execución
e o cumprimento dos obxectivos marcados e da finalidade que determinou a concesión ou goce
da  subvención  e,  no  seu  caso,  liquidar  as  contías  correspondentes  en  concepto  de  axuda
económica derivada da súa execución.

3. Esixir o reintegro das cantidades percibidas, así como, os intereses de demora, cando proceda
conforme ao art. 37 da LXS.

4. Acordar a imposición de sancións pola comisión de infraccións administrativas en materia de
subvencións tipificadas na normativa reguladora.

Terceiro.- En virtude do art. 19.2 LXS, esta subvención será compatible con calquera outra su-
bvención ou axuda para a mesma finalidade, procedentes de calquera outra administración ou
ente público ou privado, nacionais, da Unión Europea ou de organismos internacionais.

A entidade beneficiaria deberá comunicar ao Concello de Vigo a obtención doutras subvencións,
axudas, ingresos ou recursos que financien a actividade subvencionada. Esta comunicación de-
berá efectuarse no momento en que se coñeza e, en todo caso, coa presentación da xustificación
da subvención outorgada.

En calquera caso, o importe total da subvención ou subvencións recibidas non poderá superar,
illadamente ou en concorrencia con outras, o da actividade subvencionada, suposto no que se
procederá  na  forma prevista  nos artigos  art.  37.3  da Lei  Xeral  de  Subvencións  e 34 do RD
887/2006, de 21 de xuño, polo que se aproba o Regulamento da Lei 38/2003, de 17 de novembro,
Xeral de Subvencións.

Cuarto.- Se o custe total da actividade subvencionada resultase ser menor que o contemplado
para a concesión da subvención ou se reduciran na execución da actividade subvencionada as
actuacións ou elementos previstos, procederá a redución da subvención na mesma proporción. A
comunicación destas circunstancias ao Concello deberá efectuarse no momento en que se coñe-
za e, en todo caso, con anterioridade á xustificación da aplicación dada aos fondos recibidos. 

Quinto.- A entidade beneficiaria non poderá subcontratar con terceiros a execución total ou parcial
das actividades obxecto do convenio. Queda fóra deste concepto a contratación daqueles gastos
nos que teña que incorrer para a realización por si mesma da actividade subvencionada.

Sexto.- A presente subvención está suxeita aos requisitos de publicidade recollidos no art. 18 da
Lei 38/2003, de 17 de  novembro, Xeral de Subvencións.

Sétimo.- A entidade beneficiaria debe dar a adecuada publicidade ao financiamento municipal nas
actividades subvencionadas, mediante a inserción dos logotipos oficiais do Ministerio de Política
Territorial y Función Pública, Fondo Social Europeo, co seu correspondente lema, imaxe corporati-
va do proxecto “Vigo pola inserción laboral” e logotipo oficial do Concello de Vigo en todo o mate-
rial divulgativo que se edite ou publique ao respecto, con posterioridade a sinatura do presente
convenio.

Oitavo.- O pagamento da subvención realizarase logo de que o beneficiario xustifique a realiza-
ción do proxecto. A xustificación da subvención realizarase pola ““UXT Unión comarca de Vigo”
mediante a presentación dunha memoria final,  coa súa correspondente conta xustificativa que
acredite o cumprimento total do obxecto e condicións do convenio. O prazo máximo para achegar
esta xustificación será o 31 de agosto de 2022.

En cumprimento da obriga imposta polo artigo 14.2.a) da Lei 39/2015, do 1 de outubro de Proce-
demento Administrativo Común das Administración Públicas (LPAC), establécese o emprego  do
trámite en liña para presentar e tramitar a conta xustificativa da subvención outorgada a través da
sede electrónica do Concello de Vigo, mediante o Rexistro Xeral (Tramitación por Internet). Requi-
re identificación e sinatura electrónica, por calquera das modalidades admitidas polo Concello
de Vigo, que se poden consultar no enlace  https://sede.vigo.org/expedientes/usuarios/login.jsp?
lang=gal

A tenor do disposto no art. 81 do Regulamento da LXS establécese o emprego de medios electró-
nicos, informáticos e telemáticos para o procedemento de xustificación das subvencións, con indi-
cación dos trámites que deberán ser cumprimentados por vía electrónica, informática ou telemáti-

ca e os medios electrónicos e sistemas de comunicación utilizables, que deberán axustarse ás es-
pecificacións  que se establezan por  Orde do Ministerio  de Economía e Facenda (Orde EHA/
2261/2007, do 17 de xullo, pola que se regula o emprego de medios electrónicos, informáticos e
telemáticos na xustificación de subvencións). A tal efecto, a entidade beneficiaria achegará a do-
cumentación xustificativa por medios electrónicos, informáticos e telemáticos (EIT), resultando esi-
xible a achega de facturas electrónicas e/ou copias das facturas orixinais en papel dixitalizadas e
asinadas electronicamente.

Xa que logo, para proceder á xustificación do cumprimento da finalidade para a que se concedeu
a subvención e, no seu caso, da aplicación dos fondos recibidos, deberá achegar a conta xustifi-
cativa (integrada pola memoria de actividades e a memoria económica dos gastos incorridos) a
través da sede electrónica do Concello de Vigo, por calquera dos mecanismos de identificación e
sinatura electrónica admitidos na sede electrónica, que se poden consultar no enlace  https://se-
de.vigo.org/expedientes/usuarios/login.jsp?lang=ga.

Os documentos que requiran sinatura, deberán asinarse electronicamente antes do seu envío
a través da sede electrónica.

A conta xustificativa da subvención outorgada conterá a seguinte documentación e información:

a) Solicitude de abono da subvención asinada electronicamente.

b) Memoria descritiva das actuacións realizadas, asinada electronicamente, xustificativas do cum-
primento das condicións impostas na concesión da subvención, con indicación das actividades re-
alizadas e dos resultados obtidos, e nos que figurará, como mínimo e para cada unha delas, a se-
guinte información:

1. Denominación do programa, proxecto ou gasto subvencionado.
2. Datas e lugar de celebración.
3. Colectivo destinatario, número de beneficiarios e programación desenvolvida.
4. Actuacións realizadas.
5. Dous exemplares do material de información, boletíns ou libros editados e publicidade 

relacionada coa actividade subvencionada.
6. No seu caso, memoria de prensa e comunicación.
7. No seu caso, rexistro fotográfico e/ou audiovisual.
8. Acreditar, mediante a inserción en lugar destacado dos logotipos oficiais, a difusión  

pública da colaboración municipal no financiamento.

c) Unha memoria económica asinada electronicamente, na que se relacionarán, de forma numera-
da e correlativa, os gastos efectuados, con identificación do emisor, concepto dos gastos, CIF/NIF
do emisor, nº documento xustificativo, data do documento, Base factura, no seu caso, IVE/IRPF, e
importe total que se imputa á subvención. Así mesmo, riscarase cun “x” diante do documento cuxo
orixinal se achega, e reflectirase a suma total dos gastos xustificados e a suma total dos docu-

mentos orixinais achegados, tendo presente que deben xustificarse gastos por importe igual ou
superior ao proxecto que serviu de base para a concesión da subvención, e orixinais pola parte
subvencionada, na forma prevista na Base 38.5 das Bases de Execución do Orzamento.

A parte do gasto do proxecto ou actividade non subvencionada xustificarase con copias dixita-
lizadas  asinadas dixitalmente, podendo substituírse pola presentación dun  balance que abar-
que a totalidade do gasto ou por unha certificación na que se acredite que o programa ou activi-
dade que foi obxecto de subvención foi executada na súa totalidade, indicando a contía do seu
custe total.

d) Dos documentos xustificativos relacionados achegaranse facturas  electrónicas e/ou copias
dixitalizadas asinadas dixitalmente  que deben cubrir como mínimo, o importe da subvención
concedida, e ordenados correlativamente segundo o número de orde asignado na relación nume-
rada. Deberá terse en conta, con carácter xeral e, no seu caso, que:

– daráselle preferencia á presentación de facturas sobre os recibos de impostos
– en ningún caso se admitirán simples recibos e/ou tiques de caixa, notas de entrega, alba-
rás, resgardos bancarios...
– no caso de facturas electrónicas, a autenticidade da orixe e a integridade do seu contido,
deben estar garantida por algún dos medios previstos legalmente (firma electrónica, código de ve-
rificación...).
– de conformidade co carácter finalista das subvención, non se admitirán facturas que co-
rrespondan a conceptos non presupostados na memoria.
– as facturas deben emitirse a nome da entidade perceptora da subvención.
– cando unha entidade ou empresa emisora dunha factura estea exenta de IVE, deberá
achegar acreditación fidedigna da exención expedida polo órgano ou administración competente.
– as facturas ou minutas por prestación de servizos profesionais deberán conter os mesmos
elementos que os especificados para as facturas, e tratándose de persoas físicas deberá constar
nas mesmas a pertinente retención do IRPF, así como a acreditación de que se practicou e liqui -
dou ante a Axencia Estatal da Administración Tributaria dita retención.
– non se considerarán gastos subvencionables os impostos indirectos cando sexan suscepti-
bles de recuperación ou compensación, caso no que, tratándose de facturas, computaranse os
gastos acreditados deducido o IVE e o IRPF.
– xustificaranse as retencións e ingresos a conta do IRPF, así como, o abono das cotas da
Seguridade Social, aínda que estas cantidades non sexan imputables á subvención.
– cando se inclúan gastos de seguros, achegarase fotocopia do correspondente contrato vi-
xente durante o período subvencionado ou, no seu caso, recibo de pagamento.

e) Unha relación detallada doutros ingresos ou subvencións que financien a actividade subvencio-
nada con indicación do importe e a súa procedencia, acompañando as correspondentes resolu-
cións de concesión ou, no seu caso, declaración responsable de non percepción doutras axudas
para a mesma finalidade procedentes doutras administracións ou entidades públicas ou privadas,
nacionais, da Unión Europea ou de Organismo Internacionais.

f) A beneficiaria deberá estar ao corrente no seu cumprimento coas obrigas tributarias e coa Segu-
ridade Social.

g) Declaración responsable asinada electronicamente do representante legal da entidade recepto-
ra, acreditativa dos seguintes extremos:

• Da veracidade da información e da autenticidade da documentación achegadas.
• Que os xustificantes acreditativos dos gastos que se presenten se aplicaron á actividade

subvencionada.
• Que foron abonados aos seus expedicionarios ou, no seu caso, aos titulares do dereito

que incorporan.
• Cando se xustifiquen gastos que constitúan rendementos incluídos no ámbito de aplicación

do Imposto sobre a Renda das Persoas Físicas e suxeitos á retención, que foi practicada a
pertinente retención, así como que a mesma foi declarada, liquidada e ingresada na Axen-
cia Estatal da Administración Tributaria.

• Carta de pago do reintegro que proceda en supostos de remanentes non aplicados, exce-
sos obtidos sobre o custe de actividade subvencionada e o interese de demora correspon-
dente (artigos 19.3 e 37.3 da Lei 38/2003, de 17 de novembro, Xeral de Subvencións, e
art. 17.3 e 33.3 da Lei 9/2007, de 13 xuño de subvencións de Galicia).

• No seu caso,  de non dedución do IVE, cuxo importe derivado dos gastos da axuda a
xustificar é asumido pola entidade beneficiaria ao non poder deducilo.

h) Acreditarase a difusión pública do financiamento da Concellería de Cultura e Emprego, en cada
unha das actividades para cuxa realización se concede a presente subvención, segundo memoria
de actividades achegada, mediante  a presenza destacada do logotipos oficiais  do Ministerio de
Política Territorial y Función Pública, Fondo Social Europeo, co seu correspondente lema, imaxe
corporativa do proxecto “Vigo pola inserción laboral” e logotipo oficial do Concello de Vigo, respec-
tando en todo momento as imaxes corporativas.

Noveno.- A subvención aboaráselle a entidade, mediante transferencia bancaria á conta corrente
número ES72 2080 5000 6130 4016 1316 (Abanca).

Décimo .- Antes de proceder ao pago da subvención a entidade beneficiaria deberá  estar ao co-
rrente no pagamento das súas obrigas fiscais e para coa Seguridade Social, o que poderá realizar
por medio dunha declaración responsable, ao abeiro do artigo 31.7 e) da Lei 9/2007 de Subven-
cións de Galicia.

Décimo primeiro- Serán gastos subvencionables os que de xeito indubidable respondan á natu-
reza da actividade subvencionada e se realicen no ano 2022, de acordo co orzamento de custos
do proxecto subvencionado achegado pola entidade.

Décimo segundo.- A realización da actividade subvencionada, a súa axeitada xustificación e o
cumprimento da finalidade que determinou a concesión da subvención será comprobada polos
servizos da Concellería de Cultura e Emprego. A xefatura do servizo de Desenvolvemento local e
emprego emitirá informe ao respecto facendo constar, no seu caso, todas aquelas circunstancias
que poidan resultar relevantes en orden a considerar incumprida ou defectuosamente cumprida a
actividade subvencionada.

Décimo terceiro.- A entidade beneficiaria deberá facilitar toda a información que lle sexa requirida
pola Concellería de Cultura e Emprego e polo servizo de Intervención Xeral Municipal, Tribunal de
Contas e Consello de Contas no exercicio das súas funcións de fiscalización e control do destino
das subvencións.

Décimo cuarto.- Procederá o reintegro das cantidades percibidas e a esixencia de xuros de mora
desde o pagamento da subvención ata a data na que se acorde a procedencia do reintegro nos
casos do artigo 37 Lei Xeral de Subvencións.

Cando o incumprimento da actividade se traduza nunha diminución significativa do proxecto su-
bvencionado, traducible a termos económicos en función do proxecto presentado e o seu orza-
mento, que non implique verdadeiro incumprimento do obxectivo da subvención, procederá o rein-
tegro da subvención na mesma proporción. En todo caso procederá o reintegro do exceso da su-
bvención sobre o custo da actividade subvencionada.

Décimo quinto.-  En canto ás infraccións e sancións en que poida incorrer a beneficiaria da su-
bvención a que se refire este convenio e procedemento para a súa apreciación e imposición, esta-
rase ao disposto no Título IV da Lei Xeral de Subvencións e, no seu caso, Título IV da Lei de Su-
bvencións de Galicia e Lei 39/2015, do 1 de outubro, de Procedemento Administrativo Común das
Administracións Públicas para o exercicio da potestade sancionadora.

Décimo sexto.-  A entidade beneficiaria está informada de que os datos persoais facilitados nos
anexos, son indispensables para a xestión da subvención e serán incorporados a un ficheiro muni-
cipal aos exclusivos efectos da instrución do procedemento para a concesión obxecto do presente
convenio, a práctica da publicación, comunicacións e notificacións de obrigatorio cumprimento, o
seguimento e comprobación da actividade subvencionada e demais actuacións previstas na nor-
mativa reguladora das subvencións, en orden á conclusión do proceso de subvención, polo que a
súa achega é obrigatoria.

O Concello de Vigo ten a condición de responsable deses datos e asume todas as obrigas deri-
vadas da  Lei 3/2018, de 5 de decembro, de Protección de Datos e Garantía dos Dereitos Dixitais
e do Regulamento (UE) 2016/679 – RXPD do Parlamento Europeo e do Consello sobre protección
de datos de carácter persoal e das demais disposicións vixentes nesta materia.

A lexitimación do tratamento deses datos está baseada no consentimento expreso das persoas in-
teresadas en participar no procedemento e no exercicio lexítimo das competencias legais do Con-
cello de Vigo, conforme coa normativa de réxime local e sectorial aplicable.

O prazo de conservación dos datos facilitados será o necesario para a completa execución do pro-
cedemento, incluído o prazo de prescrición a efectos de posibles responsabilidades derivadas da
actividade ou do dito tratamento.

Os datos poderán ser cedidos tamén a outras Administracións públicas cando sexa necesario para
a correcta prestación do servizo ou ben en cumprimento dun mandato legal ou xudicial. Tamén
poderán ser verificados e cotexados con calquera outros dos que as demais Administracións dis-
poñan a fin de comprobar a súa exactitude e veracidade.

As persoas interesadas poderán exercitar os dereitos de acceso, rectificación, supresión, oposi-
ción, limitación do tratamento e portabilidade, así como opoñerse á toma de decisións individuais
automatizadas, incluída a elaboración de perfís, na forma prevista na normativa vixente, perante o
órgano responsable do ficheiro (Concello de Vigo). Así mesmo, teñen dereito a presentar unha re-
clamación perante a Axencia Española de Protección de Datos (www.aepd.es).

Poderán obter mais información na web municipal ou contactando co delegado de protección de
datos no enderezo: dpd.  vigo@vigo.org  

Décimo  sétimo.-  A concesión da subvención obxecto do presente convenio rexerase pola Lei
38/2003 do 17 de novembro, Xeral de Subvencións e o RD 887/2006, de 21 de xuño, polo que se
aprobou o seu regulamento, nos seus preceptos básicos; a lexislación básica do estado en mate-
ria de réxime local; a Lei 9/2007, de 13 de xuño, de subvencións de Galicia; os preceptos non bá-
sicos da Lei 38/2003 e do RD 887/2006; polos pactos que se conteñen neste convenio; as Bases
de Execución do vixente orzamento municipal e as restantes normas de dereito administrativo, e
no seu defecto, as normas de dereito privado.

Décimo oitavo.- A presente subvención se rexistrará na BDNS no momento da concesión do con-
venio, conforme establece a Lei 38/2003 do 17 de novembro, Xeral de Subvencións e no portal de
transparencia do Concello de Vigo.

Décimo noveno.- O convenio entrará en vigor no momento da súa sinatura e despregará os seus
efectos ata o completo desenvolvemento do proxecto subvencionado.

E, en proba da súa conformidade, firman o presente convenio, por  triplicado exemplar, en Vigo,
---- de ----------------- de 2022.

Polo Concello de Vigo:
O Concelleiro de Cultura e Emprego,

Abel Fermín Losada Álvarez

Por UXT Unión comarca de Vigo:
Secretario de organización e administración

José Luis Fernández Celis

A secretaria do Administración Municipal

Susana Gallardo Fariña

